
Известување за концентрација со која АЛТА ПАСС ДОО, Србија и Александра 
Орлиќ, Србија ќе стекнат заедничка контрола над С – БЛУ ДОО Србија 

 (предмет бр. 08-148/2026) 

 

 

 

Согласно член 15 од Законот за заштита на конкуренцијата („Службен весник на Република 

Македонија“ бр.145/10, 136/11, 41/14, 53/16, 83/18 и „Службен весник на Република Северна 

Македонија“ бр. 208/24 и 16/25), на ден 14.10.2026 година, до Комисијата за заштита на 

конкуренцијата е доствено известување за концентрација со која  АЛТА ПАСС ДОО 
Белград (ALTA PASS DOO Beograd), трговско друштво со седиште на адреса 
Угриновачка 223, 11000 Белград Земун, Република Србија и Александра Орлиќ, 
државјанин на Република Србија, ќе стекнат заедничка контрола над С – БЛУ ДОО 
Суботица, (S – BLUE DOO Subituca), трговско друштво со седиште на адреса ул. 
Антон Ашкерц 42/32, 24000 Суботица, Република Србија.  

Учесници во концентрацијата и нивни деловни активности:  

АЛТА ПАСС ДОО Белград е новоосновано друштво, основано со цел спроведување на 

трансакцијата (SPV – друштво за посебна намена), и до денот на поднесување на пријавата 

нема никакви деловни активности, туку исклучиво служи за потребите на трансакцијата. 

Истото е регистрирано со дејност на неспецијализирана трговија на големо. Алта Пасс 

припаѓа на Алта Групацијата, која има примарен фокус на банкарски и сродни финансиски 

услуги. 

 

Алта Групацијата е присутна во Република Северна Македонија преку АЛТА Банка АД 

Битола, која врши банкарски дејности, а која има присуство во Друштво за трговија и услуги 

ПЕЛАГОНИЈА ФАЈНАНС ДОО Скопје – во ливкидација која се занимаваше со 

управувачки дејности. ПЕЛАГОНИЈА ФАЈНАНС ДОО Скопје е друштво во ликвидација, 

и поради тоа не врши деловни активности. 

 

Од 2026 година Алта Групацијата е присутна во Република Северна Македонија преку 

Акционерско друштво АЛТА ОСИГУРУВАЊЕ АД Скопје, со дејност неживотно 

осигурување, како и преку АЛТА ГРОУП ДООЕЛ Скопје со дејност друго монетарно 

посредување, и преку АЛТА РЕАЛ ЕСТАТЕ ДООЕЛ Скопје со дејност изнајмување  и 

управување со сопствен недвижен имот или недвижен имот под закуп (лизинг). 

 
С – БЛУ ДОО Суботица, се занимава со услуги поврзани со електронската 
наплата на патарина, вклучувајќи дистрибуција на TAG уреди и услуги за 
дополнување на TAG уреди. 
 
 
За целите на оценка на концентрацијата подносителот на известувањето предлага како  

релевантниот пазар на производи да се дефинира пазарот на услуги поврзани со 
електронската наплата на патарина, вклучувајќи: а) дистрибуција на TAG уреди и 
б) услуги за дополнување на TAG уреди, во Република Северна Македонија. 



Врз основа на прелиминарното испитување Комисијата утврди дека предметната 

концентрација може да потпадне под одредбите на Законот за заштита на 

конкуренцијата. Сепак конечната одлука по ова прашање е резервирана. 

Комисијата ги повикува заинтересираните трети страни да достават забелешки и 

мислења за оваа концентрација до Комисијата. Забелешките и мислењата на 

заинтересираните трети страни можат да се испратат на адреса: ул. „Св. Кирил и 

Методиј“ бр.54, Скопје или по e-mail: kzk@kzk.gov.mk и истите треба да пристигнат до 

Комисијата во рок од 10 дена од денот на објавување на ова известување. 

 

 

15.10.2026 година  

Скопје 


